
l AVVIZI \

1. IlI-Hadd 6 u 20 ta’ Jannar 2019 fit-3.00p.m.
II-Hadd 3 u 17 ta’ Frar 2019 fit-3.30p.m.
[I-Hadd 3 u 17 ta’ Marzu 2019 f1-4.00p.m.
II-Hadd 7 u 21 ta’ April 2019 fil-5.30p.m.

2. Dawk li qalghu xi grazzja huma mhegga 1i jiktbulna l-grazzja u jaghtuna
kemm jistghu dettalji dwarha. Tinsewx tiktbu isimkom, l-indirizz u n-numru
tat-telefown. Grazzji minghajr isem shih, indirizz u numru tat-telefown
ma jigux ikkunsidrati. Jekk ma tkunux tridu li jidher isimkom fuq il-
fuljett dan ma jigix ippubblikat. Huwa mportanti li, kemm jista’ jkun, ittuna
¢-certifikat tat-tabib fejn jiccertifika I-fejqan taghkom.

MAHRUG MILL-KUMITAT MADONNA TAL-KONSAGRAZZJONI
No. 117 Jannar 2019 JITQASSAM BLA HLAS

NEWSPAPER POST VO/0236

3 Inheggu lill-qarrejja biex jimlew il-formola ta’ shubija fil-Moviment
Madonna tal-Konsagrazzjoni. Dawn il-formoli jistghu jittiechdu mill-Girgenti
stess jew billi tiktbu lis-Segretarja, Dr. Sylvana Spiteri, 6, Sqaq Nru. 2,
Triq il-Kbira, Siggiewi, SGW 1320 jew email fuq ourladyofconsecration@
gmail.com.

4. Min hu nteressat li jkun jaf aktar dwar il-grajjiet tal-Girgenti infakkrukom
li matul is-snin gew ippubblikati seba’ kotba bil-Malti kif ukoll bl-Ingliz
kif ukoll brochure b’informazzjoni generali dwar Guza u 1-Girgenti. Dawn
il-kotba u I-brochure jistghu jinkisbu jew mill-Girgenti jew billi tiktbu lis-
Segretarja fl-indirizz hawn fuq imsemmi.

5. Wiehed jista’ jakkwista wkoll santi bit-talba ta’ interéessjoni ta’ Guza
Mifsud (bil-Malti u bl-Ingliz) kif ukoll domni, keychains, u kuruni bix-
xbieha tal-Madonna tal-Konsagrazzjoni. Dawn jinkisbu mill-Girgenti jew
inkella minghand xi membru tal-Kumitat. ! !

6. Kopji antiki ta’ dan il-fuljett jistghu jinqraw minn fuq il-website. II-Kumitat Moviment Madonna tal-Konsagrazzjoni

7. L-indirizz tal-website tal-Moviment Madonna tal-Konsagrazzjoni huwa dan jixtieq iwassal I-isbah xewqat tieghu

li gej: www.ourladyofconsecration.org ghas-sena 2019

8. Facebook: Madonna tal Konsagrazzjoni u Youtube: Guza Mifsud lill-membri kollha tal-Moviment,
lill-qarrejja ta’ dan il-fuljett,
lill-Maltin u I-Ghawdxin kollha u ‘I proxxmu kollu.
Mulej ibghat il-paci Tieghek fuq id-dinja kollha,
ghaqqad il-gnus f'imhabbtek u aghti s-serhan lil min gieghed ibati.

DIKJARAZZJONI: 11-Bord Editorjali ta’ dan il-fuljett jiddikjara li,
bl-ebda mod, ma jrid jghaddi gudizzju fuq dak li hu soprannaturali

fil-fatti msemmija hawnhekk. Dan il-gudizzju jistennieh mill-Awtorita
tal-Knisja.

Best Print - Qrendi

INSIRU NAFU ARTAR 1LIIL GUZA MIFSUD
(Po-eba’ pard)
KARMNU BU GUZA JIBDA N-NOVIZZIAT

Karmnu Mifsud, beda n-novizzjat fil-Kumpanija ta’ Gesu fis-7 ta’
Settembru 1955 u ghamel l-ahhar voti tieghu fil-15 ta’ Awissu 1966.
F’diskursata rrekkordjata 1i I-ahwa kellhom bejniethom hareg dan it-
taghrif. Guza qalet hekk: “Meta jiena tlajt ir-razzett, lil din ommi sibtha
tibki. U qaltli, ‘Guza ha naghtik ahbar, ha tnikktek ftit din l-ahbar
illum.’

Ghidtilha, ‘x’ghandek, x’gara ma?’ Qaltli, ‘ghaliex Karmnu urieni
1-Madonna tat-Triq u qallli li ha jibdel it-triq u ha jmur mal-Gizwiti.’
Ghidtilha, ‘Ma, nintrabtu mar-rieda t’Alla ghax ir-rieda t’Alla ma
nistghux niggieldu maghha. Ara tmur tghidlu xi haga ta, ghax jiena
nghid ghalija ha nikkuntatta mieghu bil-mija fil-mija u mhux bid-disgha
u disghin fil-mija.’”

Tghid 1i anka missierha Sidor kien qalilha, “Guz,” ghidtlu, ‘hawn,’
qalli, ‘inti taf b’xi haga fuq Karmnu?’ Ghidtlu, ‘Fuq Karmnu xi tridni
nkun naf jiena?’ Qalli, ‘ghax Karmnu ghandu jkun ha jhallina, ghandu
daqgs dak raba hu u Kola.” Insomma, ghidtlu, galli, ‘ijwa, ijwa, ijwa,
dik il-volonta t’Alla, mela nhalluh ghar-rieda t’Alla.’

U mbaghad insomma taf inti li nizzihajr lil Alla waslet 1-ahhar gurnata
illi kien hawn minghalija Dun Guzepp ta’ Randa hux hekk, kien hawn
ommi illi qaltlek, ‘ibni, ha nbierkek I-ahhar wahda.” Kien hawn kullma
hawn nies. Ghax il-Hadd inti kont gejt, il-Hadd konna ghamilniha ghall-
qassisin ahna (festin), kellna I-ghorfa mimlija bil-qassissin kien hawn
xi sittax. Kien hawn il-Kappillan Dun Nikola...”

GUZA T OMMHEA JZURU LIIL KARMNU N-NAXKAR

F’diversi okkazzjonijiet ohra, Guza tirrakkonta li meta darba hi u
ommha marru jaraw lil Karmnu, fethilhom il-bieb ta Loyola House,
¢ertu Patri Emvin Busuttil. Dan qal lil ommha, “Halli mmur ingiblek
lil Karmnu, inti oqghod kellem lil Karmnu u jien inkellem lil Guza”.

Guza tkompli tghid hekk, “Dan mar gab lil Karmnu li gaghad
jitkellem ma ommi fil-kamra ta barra. Meta konna wahedna dan Patri
Busuttil, illum mejjet, qalli, ‘Guza illum ha nkellmek hafna ¢ar, aktar
mis-soltu. Issa ommok u missierek dalwaqt imutu u inti ha tisfa wahdek’.

LEHEN IL-GIRGENTI — Pagna 3 Jannar 2019

Jien gbizt u ghidtlu, ‘Dan jien naf bih’. Hu qalli, ‘Jiena cert illi inti,
ghandek tmut b’libsa ta’ religjuza’, u jiena li f°dak iz-zmien kelli xi
haga fuq tletin sena, ghidtlu, ‘Ma tarax, issa xjaht u minhiex tajba biex
immur soru.” Qalli, ‘Xjaht ghax ghandek tletin sena! Jien ha nghidlek
li ntik ¢ans i jmutu ommok u missierek u mbaghad anka ta’ sittin sena
nibaghtek soru’. Jien ghidtlu, ‘Ha taghmilli hafna nkwiet ghax donni
ma nafx x’qeghda nhoss.’

Hu sejjah lil ommi u gie hija u hija lanqas tant ha gost bil-proposta
li qallu 1-Father. Qallu, ‘Issa jinstarmu kemm ommi u missieri’. Ommi
qaltlu, ‘X’ghamiltilna, illum tajtni daqqa ta sejf kbir fqalbi. Jekk twarrab
Guza jiena mmur l-Ingieret, ghaliex Guza hija l-bastun u 1-id il-leminija
tieghi’. Patri Busuttil qalilha, ‘Veru li hu hekk, imma m’ahniex ser inhallu
lil din it-tifla wahedha. Hemmhekk tkun migbura u ma jonqosha xejn’.

Bil-ghajnuna t’Alla hrigna minn hemm gew, imma kemm ommi
u kemm jien hrigna nkwetati hafna. Jiena wrejthom id-dar 1i miniex
kuntenta, tant kont imdejga u jiena u ommi bdejna nibku t-tnejn. Ommi
mbikkija kienet tghidli, ‘Binti x’jongsok, ha tohrogni minn go dari’. Hi
fethet qalbha mad-direttur spiritwali taghha u wara xi jiem wagqt 1i kont
geghda fin-naqra ta’ hanut li kelli mad-dar nara lil dan is-sacerdot gej u
qalli, ‘Guza x’gara?” Ghidtlu, ‘Xejn ma’ gara. Nhar il-Hadd morna
naraw lil hija Karmnu u Patri Busuttil qabad fija biex nidhol soru’. Dan
qalli, ‘Oqghod bi kwietek Guza, dagskemm ghandek appostolat u jiena
ha nurihulek l1-aqwa apostolat. L-ewwel appostolat kbir 1i ghandek, aqwa
minn ta’ soru hu li geghda ddur b’ommok u missierek. Kieku geghda
soru kieku ma tistax tilhaq dan l-appostolat hekk kbir. Barra minn hekk
inti delegata tal-morda u jiena nhossni hafna kuntent bik ghax qeghda
taqdi dmirek mill-ahjar mal-morda. Qeghda wkoll fil-Figlie di Maria u
ghandek din l-akbar opra li tikkonsagra 1-familji’.

Gie wkoll il-kappillan tal-parroééa, ¢ertu Dun Nikol Aquilina u meta
kellmitu ommi qalilha, ‘Jien stess ha mmur inkellmu ghax Guza ghandha
bizzejjed appostolat kbir’. Imma dan ghalija ma kienx bizzejjed u xi
tlett ijiem wara gbadt u mort ghand Dun Gorg Preca u dan qalli, ‘Halli
f’idejja ghax ha nibghatlu ittra u nghidlu I-harufa taghna tas-Siggiewi li
tant ghandha merhla kbira x’tirgha, hallijhielna bi kwietha’. Imbaghad
tant waqghet kuntentizza kbira fuqi, fuq ommi u fuq missieri ghax hassejt
li dan kien dak 1i Alla jrid minni.”

Sylvana Spiteri LL.D

ILIS-SINJURA TAIL-BAJJA

Inhoss li bhal dal-jum, ghaziza Omm taghna

L-appuntament ta' kull xahar inzomm jien, u tant ohrajn bhali;
U nitlaq ghal ftit il-bqija ta' hidmieti, u

B'pass meqjus 'l hawnhekk f'dan il-wied

Nerhilha mal-migemgha, biex lilek inzur.

U nhoss, jiena u miexja 'l hawnhekk, lil qalbi u sidri

U kull ma tani 1-Mulej, b'ferh tal-ghageb jimtela', avolja donnu
Bix-xejn, bla lussu ta' xejn,

Meta f'dan il-wied nersaq

U lilek nilmah, sa nasal hawn hdejk.

Bhal donni x'hin nasal hawnhekk,

Inhossni nistrieh u ghal waqtiet din qalbi

Inhossha 'l fuq tintrefa' lejn is-sema leqqien,

U tersaq ftit, ftit, sa kwazi tinqata' mill-bqija
Tal-art, u mieghek tinghaqad ghaziza Ommi Marija.

[zda f'mument wiehed lehen ix-xebba umli jahsadni,
ghax f'dil bi¢éa raba mdaqqsa, ohtna Guza

Fugek tkellimna, u bi kliemha sempli¢i,

lil mohhi u lil galbi inhossha thollomli,

U ghajnejja f'dmugh ta' sliem tgharraqli.

Jaghtini, x'hin nara din id-dehra, ghaziza Marija,

li nibga' tul I-ghaxija kollha, u 1-lejl, u

l-granet ta' hajti 11 fadal,

U mieghek nghammar f'dal-wied,

maqtugha mill-agha tal-imwiet, ghall-hemda u skiet.

Biex qalbi tissaffa mix-xewqat ta' bla bzonn

U mohhi jistrieh mill-hsieb ta' bla bzonn

U 'l fuq harsti ngholli Mulej,

U b'talbi u ghemili hallini npatti ghall-ghawg u l-inkwiet
Li jahtfu, u jeqirdu il-hlejjaq ftit, ftit.

Dil mawra ta' hawnhekk, O Marija,
Nhossha bhal duwwa tal-agwa tabib,
Li sserrahni kull meta mohhi, lura jerhilha
Biex f'wied il-Girgenti jintasab, ghas-sliem fejjied tal-hajja;
U hekk forsi ghad lilek nara Marija,
Jekk jien bi gwida ta' hajti lilek inzomm.
Mary Rose Bonnici
April 1988

Nota tas-Sinjura Bonnici: Lill-Madonna megjuma fil-Girgenti sejjajhtilha
Sinjura tal-Hajja ghax tassew joghgobni meta ohtna Guza kienet issejhilha
hekk lil Ommna Marija. Din il-poezija ktibtha ghall-okkazjoni tal-
anniversarju minn meta ttellghet l-istatwa tal-Madonna fil-Girgenti (5
ta' Mejju 1986).

L-ASSEMBILEA GENERAILI

L-Assemblea Generali li tiltaqa’ kull tliet snin sabiex tahtar kumitat
¢did saret waqt il-laqgha ta’ talb tas-16 ta’ Settembru 2018 fil-Girgenti.

Fil-bidu tal-laggha ntqal ir-ruzarju u diversi talb iehor. Wara nqraw
il-minuti ta’ 1-Assemblea Generali ta’ qabel li kienet saret fl-20 ta’
Settembru 2015. Imbaghad il-President tal-Kumitat, il-Perit Philip
Azzopardi, qara r-rapport amministrattiv li fih ta dettalji dwar il-hidma
tal-Kumitat fis-snin 2015 sa 2018. Wara kien imiss lil Dr. Sylvana
Spiteri, il-Kaxxiera tal-Moviment, li qrat ir-rapport finanzjarju ghall-
istess perjodu.

Peress li tefghu in-nomina taghhom inqas minn ghaxar persuni,
kif stabilit fl-istatut, ma kienx hemm il-htiega li ssir elezzjoni. Dawn
kienu Philip Azzopardi, Simon Cassar, Kolina u Rosario Psaila, Rose
Piccinino, Sylvana Spiteri u Louis Xuereb.

L-ewwel laggha tal-Kumitat il-gdid saret il-Hamis 20 ta’ Settembru
2018. Fil-bidu tal-laqgha Philip Azzopardi u Sylvana Spiteri gew
rikonfermati bhala President, Segretarja u Kaxxiera rispettivament.

Nitolbu lkoll ghal dan il-Kumitat sabiex jahdem bis-shih ghall-akbar
glorja tal-Mulej u sabiex is-sigra li hawlet Guza Mifsud ghad-unur
ommna Marija tkompli tikber u taghti frott bnin.

1l-Kumitat jirringrazzja lis-Sinjuri Charles u Doris Catania, Alfred
Micallef u Daniela Zammit ghall-hidma taghhom f'Kumitati precedenti.

KONSAGRAZZJONI TAL-FAMILJI
LILL-QLUB TA’ GESU U TA’ MARIJA

Guza Mifsud kienet maghrufa ma’ hafna Siggiwin ghall-ammont kbir
ta’ familji 11 kienet hejjiet sabiex jaghmlu I-konsagrazzjoni tal-familja
taghhom. Dawk li jixtiequ jaghmlu l-konsagrazzjoni tal-familja waqt
li laggha ta’ Mejju 2019 huma gentilment mitluba jghaddulna d-dettalji
taghhom: email: ourladyofconsecration@gmail.com jew Facebook
(Madonna tal-Konsagrazzjoni) jew ittra f*6, Sqaq 2, Triq il-Kbira, Siggiewi
jew ikellmu lill-membri tal-Kumitat.

LIVE STREAMING

TAL-LAQGHAT TA' TALB FIL-GIRGENTI
F'dawn l-ahhar xhur, il-laqghat ta' talb li jsiru kull 1-ewwel u kull tielet
Hadd tax-xahar fil-Girgenti qeghdin jixxandru /ive fuq il-pagna ta'
Facebook Madonna tal Konsagrazzjoni. Dan huwa mezz kif dawk li ma'
jkunux jistghu jattendu ghal-lagghat, xorta jkunu jistghu isegwu t-talb 1i
jsir u jhallu I-kummenti u l-intenzjonijiet taghhom. Inheggukom sabiex
dejjem taghmlu share kemm tal-laqghat kif ukoll tal-informazzjoni I-ohra
li tittella' fuq il-pagna Madonna tal Konsagrazzjoni.

NIDXTIIEQ NILITAQA' MAGEIKOM

Hemm uhud minnkom li Itqajtu kemm-il darba ma' Guza Mifsud
(b'mod specjali fid-dar taghha) fis-snin tmenin u disghin jew anke
qabel. Zgur li tafu bil-kwalitajiet sbieh ta' qdusija li kellha, forsi
qaltilkom xi haga tant importanti ghall-hajjitkom jew ghal dak
li kontu ghaddejjin minnu dak iz-zmien u li ghadkom tiftakruha
sallum. Aghmlu kuntatt mieghi fuq 21468109. Grazzi bil
quddiem. Sylvana Spiteri, Segretarja.

RINGRAZZJAMENT

[1-Kumitat Moviment Madonna tal-Konsagrazzjoni jirringrazzja lil dawk
il-qarrejja 1i jibghatu xi donazzjoni sabiex itaffu ftit mill-ispejjez ta’ dan
il-fuljett. Ghalkemm il-Fuljett jitqassam bla hlas imma I-ispejjez tal-
istampar u tal-posta huma sostanzjali u ghaldaqstant kull donazzjoni hija
ferm apprezzata. Inweghdu t-talb taghna lil dawn il-benefatturi. I1-Mulej
iberrikkom, il-Madonna izZommkom taht il-protezzjoni taghha u Guza
Mifsud tintercedi ghalikom fil-bZonnijiet taghkom.

TALBA

Sinjur Alla ta’ I-Ezer¢iti ixhet il-harsa tieghek fuqi, twarrabx idejk minni
u zommni dejjem marbut/a mal-volonta’ mqaddsa tieghek.

Mulej, nadurak, imbierkek u nfahhrek u filwaqt li nizzik hajr tad-doni u
l-grazzji li inti tajt lil Guza Mifsud, nitolbok sabiex bl-inter¢essjoni taghha
u ta’ Ommi Marija Santissima, taqlaghli din il-grazzja li tant nixtieq. Amen.
Glorja lill-Missier..

GRAZZJI MAQLUGHA

Ittra ta' devota lill-Madonna: Ommna Marija 1-ghaziza taht it-titolu tal-
Girgenti li dhert lil Guza u hallejtilna frott kbir go din l-art, jiena rrid
nghid grazzi kbira lilek talli fejjaqtni minn mard, wegghat u ghall-grazzji
kbar 1i glajtli.

Madonna flidejk inkompli nixhet il-familja tieghi. Grazzi ta' kemm
thobbna u tikkunslana kull meta nitolbuk. Nitlob lil Guza biex tghinni u
biex mieghi hi wkoll titlob lill-Madonna ghalija u ghall-familja. Nitolbok
ghall-ghaziza binti biex ikollha tarbija b'sahhitha u li din it-tarbija ggibilna
fil-familja sahha, barka, gid u hena. Madonna nhobbok hafna, kemm lilek
kif ukoll lil Ibnek Gesu.

Madonna, fid-decizjonijiet tieghi u ta' uliedi u tat-tfal taghhom, ghinna
inti biex nghazlu dak li hu I-ahjar ghalina. Madonna jiena perswaza li inti
taf aktar minna x'inhuma l-bZonnijiet taghha: bzonnijiet ta' sahha fizika,
mentali u finanzjarja.

Grazzi mill-qalb.

Hafna jitkellmu maghna u jghidulna li qalghu grazzji
bl-intercessjoni ta' Guza Mifsud. Inheggukom sabiex
tinfurmawna b'dawn il-grazzji bil-miktub. Min isib

diffikulta biex jaghmel dan, javvi¢ina lill-membri tal-
Kumitat u ahna noffru kull assistenza sabiex jinkitbu
dawn il-grazzji. Il-grazzji jistghu jintbaghtu 1'16, Triq
San Gakbu, s-Siggiewi

